
VRASJET NE KLINE E RRETHINE NE VITET 1944-1945

Klina me rrething, si edhe téré Kosova, né periudhén
ndérmjet dy luftérave botérore, ishte e pushtuar dhe i nénshtrohej
terrorit shtetéror té Mbretérisé Jugosllave. Né vitin 1941 ushtrité
fashiste té aleatéve, Italisé, Gjermanisé dhe Bullgarisé e pushtuan
kété territor. Shqiptarét kaluan nga njé pushtues nén disa pushtues
té rinj. Por pér dallim nga pushtuesit serbo-malazezé, pushtuesit
italo-gjerman ndogén nj€ politiké tjetér, me qéllim qé t’i pérfitonin
masat shqiptare. Keqtrajtimet dhe reprezaljet mbi popullin
shqiptar, gé ishin ushtruar nga Serbia, pothuajse né vazhdimési
nga viti 1912, tani ishin ndaluar sikurse né periudhén 1916-1918
té pushtimit austro-hungarez. Né njé situaté, gjithsesi té véshtirg,
mbetén shqiptarét e trevave gé rané nén pushtimin bullgar.

Pushtuesit e rinj italo-gjermané filluan g€ t’u njohin
shqiptaréve disa té drejta kombétare, gé né até periudhé kohore,
kishin vleré t& madhe. Qytetarét shqgiptaré né Kosoveé ato té drejta i
kérkuan shekuj me radhé né luftéra kundér pushtuesve té
ndryshém. Késhtu, shqgiptaréve iu lejua shkolla shqipe,
administrata né gjuhén shqipe, pérdorimi i liré i flamurit
kombétar.

Duhet véné né pah natyrisht se secili pushtues ka géllimet e veta.

Té tillé ishin edhe italo-gjermanét, por megjithaté, pushtimi i
tyre ishte shumé mé i lehté se ai i méparshmi dhe ua mundésoi
shgiptaréve njé frymim mé té lirshém.

Kur komunistét jugosllavé apeluan pér lufté nacional-
clirimtare, shqiptarét njé thirrjeje té tillé as gé i besuan. Te
shgiptarét né pjesén mé té madhe ishte ngulitur né koké se serbit
nuk i besohej dhe se barazia pér té cilén propagandohej, ishte
vettm njé demagogji. Me inkuadrimin né lufté té& forcave
antifashiste né Shqipéri edhe Kosova si pjesé e saj filloi té lévizte,
e natyrisht edhe Klina me rrethiné 18vizi nga vendi. PKSH-ja i béri
thirrje masés pér lufté antifashiste dhe njé pjesé e popullatés iu
pérgjigj késaj thirrjeje me déshirén pér fitimin e lirisé gé nuk e
kishin shijuar ende. Kété ua garantonin PKJ-ja, PKSH-ja dhe
koalicioni antifashist. Né néntor té vitit 1944 shqiptarét i ¢liruan
trevat e veta dhe, né vend se t’i mbronin ato nga serbét, treguan
internacionalizém té madh, duke u nisur pér clirimin e tokave té
sllavéve té jugut.

Ushtria partizano-cetnike jugosllave ishte né dijeni se
Mbrojtja Kombétare Shqiptare e Kosovés dhe lévizja pér liriné e
tokave shqiptare ishin shumé té forta dhe se géndresa shqiptare
duhej thyer pér té realizuar ringritjen e Jugosllavisé né kufijté e
dikurshém. Pér realizimin e kétij géllimi, Shtabi Operativ i
Kosovés béri dislokimin e forcave té médha ushtarake té
“nacional¢lirimtares” né territorin e Kosovés sé sotme. Késhtu, né
njé sipérfage prej 10.888 km? me rreth 680.000 banoré sa kishte
Kosova atékohé, u pérgendruan mbi 40.000 “partizané€”. Realisht,
Kosova né fund té néntorit 1944, menjéheré pas “clirimit”, u
shndérrua né njé poligon ushtarak, ku zbatohej njé pushtet
nénshtrues sllav qé e kishte mbéshtetjen vetém né forcén e
ushtrisé. Kjo ishte forma mé e egér e terrorit ushtarak né Kosové.

Sipas té dhénave jo té plota, né territoret etnike shqiptare né
ish-Jugosllavi: Kosové, Serbi Jugore, Magedoni dhe Mal té Zi,
gjaté dimrit dhe pranverés 1944-1945, u likuiduan nga njésité e
UNCJ-sé rreth 47.000 shqiptaré, ndér té cilét edhe njé numér
grash dhe fémijésh, u dogjén me dhjetéra fshatra e vendbanime
dhe u plackit e u konfiskua me t& madhe pasuria e shqiptaréve’.
Shumica e té likuiduarve pérbénin popullsi joluftarake, e cila nuk
kishte béré kurrfaré rezistence. Kishte shumé edhe té tillé gé ishin
larguar dhe strehuar né mal, ose né vende té tjera nga frika e
terrorit dhe vrasjeve, té cilét, kur jané gjetur, edhe pse kané gené
pa armé, ose jané dorézuar veté, jané likuiduar nga disa njési e
individé té papérgjegjshém. Pér keté ekziston dokumentacion
voluminoz nga ajo periudhé kohore, raporte té shtabeve ushtarake,
ditaré té Shtabit Operativ té Kosovés, té Shtabit té divizionit 46
serb dhe 52 kosovar, vérejtje, urdhéresa etj.?

Represion dhe terror mbi popullsiné shgiptare u ushtrua
pothuajse institucionalisht. Késhtu, bie fjala, né urdhrin e Shtabit
té divizionit 46 serb, t&€ 5 janarit 1945, thuhej: “Si kufi se deri né
cfaré mase mund t€ shkohet né represion le t’ju shérbejé urdhri 1
Shtabit kryesor té Serbisé: “Represioni né aksionet e spastrimit té
bandave mund té zbatohet né té gjithé kriminelét dhe ndihmésit e

tyre, por jo né téré grupin, ose né téré fshatrat™.?

Né urdhéresé theksohej se né asgjésimin e krimineléve té
tillé duhej vepruar paméshirshém, mirépo né rrethanat ekzistuese
shtrohej pyetja logjike: Kush duhej ta vlerésonte se kush éshté
kriminel ose ndihmés? Cili ishte kriteri pér kété? Vlerésimi i tillé i

Kosova né véshtrim enciklopedik, Akademia e Shkencave e Shqipérisé, Qendra e
Enciklopedisé Shqiptare, Botimet Toena: Tirané, 1999, f. 118; Faton Mehmetaj,

Veprimtaria kriminale e “Dorés sé zezé” serbe né trojet shqiptare, Anatema:

Prishtiné, 2004, f. 327.

Mikel Ndreca, 87 vjet terror dhe gjenocid shtetéror 1912-1999, Prishting, 2001, f.
150.

*Po aty.



300 Dr. Lush Culgj

ishte 1éné secilit individ dhe éshté mé se e kuptueshme gé pér
pjesén dérrmuese té serbéve, malazezéve dhe magedonasve, secili
shqgiptar ka gené ose kriminel, ose ndihmés - pra armik, gé duhej
té asgjésohe;.

Né urdhéresén e Shtabit té divizionit 46 serb, nga 29 janari,
ndér té tjera shkruhej: “Represioni mbi popullsiné t€ mos
ushtrohet pérvec né raste kur kihet puné me krimnelé! Ndalohet
cdo rrahje, kérkim me dhuné i arméve, po ashtu ndalohet ¢do
plackitje, kallje shtépish, pérvec né rast se kété e kérkojné shkaget
operative... Ndalojmé ¢do konfiskim té pasurisé sé armiqve, pa
pasur vendim gjyqi”.* Me gjithé kéto paralajmérime, represionet
dhe krimet mbi popullsiné shqiptare vazhdonin me intensitet. Né
bazé té gjendjes faktike né teren, Shtabi Operativ i UNC-sé dhe
AP té Kosovés ishte i detyruar qé pérséri, mé 7 shkurt 1945, t'u
drejtohe; komisaréve politiké t€ brigadave kosovare dhe t’ua
térhiqte vérejtjen pér gabimet dhe léshimet.”

Populli shqgiptar u detyrua té hynte né bashkésiné shtetérore
té sllavéve té jugut me friké dhe ankth pér ardhmériné e vet.
Premtimi i dhéné gjaté luftés antifashiste dhe i paplotésuar, si dhe
ményra e pushtimit t¢ Kosovés dhe territoreve té tjera etnike
shqiptare né Jugosllavi, né fund té vitit 1944 dhe né fillim té atij
1945, i cili pér nga ményra e veprimit nuk dallonte aspak nga
pushtimi i vitit 1912 dhe 1918, vetém sa i rriti edhe mé tepér
frikén dhe déshpérimin e popullit shqiptar.

Fushata e dhunés dhe e terrorit, e ndérmarré nga repartet
ushtarake jugosllave, i shkaktoi déme té médha popullit shqiptar.
Ajo, né té njéjtén kohé, thelloi hendekun e mérive dhe té
armigésive ndérmjet popujve té késaj treve, gé u trashégua nga e
kaluara, si dhe ngjalli urrejtjen e revoltén e natyrshme té Kkétij
populli. Revolta pérfshiu edhe repartet partizane kosovare.®

*Vjetari i Arkivit t& Kosovés, XXI-XXII - 1986, f. 301.
5
Po aty, f. 318.
® Lefter Nasi, Ripushtimi i Kosovés shtator 1944-korrik 1945, Akademia e

Pérpjekjet pér spastrimin etnik té Kosovés dhe té trevave té tjera
etnike shqiptare, té pushtuara nga Jugosllavia, u forcuan sidomos
pas vitit 1944, me justifikimin se kinse luftohej kundér “kundér-
revolucionit” dhe “mbeturinave” té tij. Pas rivendosjes s€ pushtetit
okupues jugosllav, qé& né néntor té vitit 1944, masakrat ndaj
shqiptaréve i vazhduan cetnikét e konvertuar né partizang.” Pér
Serbiné, Magedoniné dhe Malin e Zi, tashmé nuk ishte problem
clirimi nga pushtuesit, por pushtimi dhe aneksimi i trevave
shqiptare, pasi, tek e fundit, nazifashizmi gjerman dhe bullgar po
jepte shpirt.® Pas pérfundimit t& Luftés sé Dyté Botérore, Kosova
dhe trevat e tjera etnike shqgiptare né Jugosllavi u ndané né katér
njési té Federatés jugosllave: né até té Kosovés, té Magedonisg, té
Serbisé dhe té Malit té Zi, té cilat pérjetuan njé terror masiv.’
Dhuna dhe terrori antishqiptar pérfshiu edhe Klinén me rrething.
Né kéto rrethana, shumé burra té njohur té kétyre anéve u
detyruan t’i kapnin armét dhe té luftonin pér vetémbrojtje. Né krye
té géndresés u vuné trima si: Uké Sadiku, Ymer Berisha, Ndue
Pérlleshi, Demé Ali Pozhari, Ramé Alia, Zef Gjidoda etj.'° Secila
trevé dha djemté e vet pér liri, t€ cilén nuk e gézuan. Sistemi “i r1”
me politikén e vjetér 1 shpalli déshmoré té * liris€” mu ata q€ edhe
I vrau veté. Klina me rrethin€ doli, sipas regjistrit té organeve t& “
lirisé”, me 35 déshmoré shqiptaré té luftés. Né kété listé nuk
lejohej té hynin dhjetéra e gindra déshmoré gé dha Klina pér

Shkencave e Republikés sé Shqipérisé, Instituti i Historisé, Tirané, 1994, f. 179.

" Muhamet Shatri, Kosova né Luftén e Dyté Botérore, Instituti i Historisé, Prishting,
1997, f. 67.

® Shaban Braha, Gjenocidi serbomadh dhe géndresa shqiptare (1844-1990), Tirané,
1992, f. 430.

° M.Shatri, Kosova né Luftén e Dyté Botérore..., f. 301.

19'|_ush Culaj, Zef Gjidoda - jeta dhe veprimtaria atdhetare, Shoqata pér ndrigimin e
historisé kombétare shqiptare, Prishting, 2002, f. 90-91.

liriné. Né lista té tilla hynin vetém ata gé u vrané si pjestaré té
ushtrisé jugosllave e gé shumica u vra po nga kjo ushtri.™*

Pra, viti 1945 Klinés me rrethiné, si dhe mbaré Kosovés, nuk
ua solli liriné e shumépritur, por ripushtimin jugosllav, vénien nén
pushtetin ushtarak té Jugosllavisé sé Titos. Pérséri tradhti, pérséri
varre. Varianti i bashkimit me shtetin amé jo vetém gé nuk
diskutohej, por edhe veté Shqipéria rrezikohej t’i aneksohej
Jugosllavisé. Duke qené né udhékryq fati i Kosovés, njé
delegacion i pérbéré nga shqgiptarét me ndikim né Kosové
ndérmori njé udhétim pér né Beograd né prill t& vitit 1945, me
géllim gé t’i paraqiste shqetésimet e popullit Mareshalit Tito.
Ké&tij delegacioni iu bashkéngjit jo rastésisht edhe Dushan
Mugosha. Delegacioni u vértit né Beograd gjaté katér ditéve nga
njé forum né tjetrin, nga niveli republikan serb né até federativ.
Mé né fund, Tito e “dégjoi” até. Me tonin e njé fitimtari prepotent
ai theksoi: “Popujt e Kosovés e t&€ Metohisé do té krijojné njé vé-
Ilazérim bashkim té thellé, sa gé pér popullin shgiptar do té jeté
njésoj a gjendet brenda kufijve té Shqipérisé apo té

Jugosllavisg”.*2

Likuidimi i kuadrove besnike, té afta, atdhetare, me ndikim
e perspektivé, si dhe ménjanimi i tyre nga forumet udhéhegése té
luftés, éshté njé praktiké e njohur e PKJ-sé né Kosové e né viset
pérreth saj. Qysh né muajin shkurt u vu né dilemé né se do té
ekzistonte apo jo flamuri kombétar shqiptar né Kosové e né viset e
tjera shqiptare. Né kéto rrethana té okupimit, né Kosové dhe né té
gjitha territoret shqiptare kéndej kufirit, edhe pse u fol pér gabimet
e shumta nga veté udhéheqésit, vazhdonte té zbatohej dhuna mé e
egér, e udhéhequr nga grupet e komandoséve cetniké si dhe
komunistét sllavé. Sidomos pas vrasjes sé Milladin Popovigit, mé
13 mars 1945, OZNA haptazi justifikoi terrorin dhe likuidimin e

1 Asllan Krasnigi, Klina me rrethiné né valét e historisé, Kling, 2002, f. 156.
12 Rilindja, Prishting, 15 prill 1945.

intelektualéve shqiptaré. Prijésit e Mbrojtjes Kombétare dhe té
njésive vullnetare té Frontit Nacional Shqiptar, té cilét i kishin
shpétuar ndjekjes, bénin ndérkohé pérpjekje té vazhdueshme pér
grumbullimin dhe konsolidimin politiko-ushtarak té forcave
shqiptare. Qéllimi ishte dhe shpresohej qé té vihej lidhja e té
gjitha forcave antikomuniste, & mé voné do té shndérrohej né njé
ushtri me karakter gjithékombétar shqiptar.™

Né ballé té késaj lévizjeje géndronin atdhetarét e sprovuar, té
cilét ishin nga Klina me rrethiné. Profesor Ymer Berisha, edhe pse
né kushte mjaft té véshtira, zhvilloi njé aktivitet t€ dendur politik
né cdo péllémbé té Rrafshit t¢ Dukagjinit dhe té Kosovés. Ai
punonte me vendosméri té madhe gé ta bénte lidhjen e té gjithé
kreréve té rezistencés shqiptare si né Kosové, ashtu né Shqipéri.
Né takimin gé pati me Pashuk Bibén, mé 20 korrik té vitit 1945,
né fshatin Vogové afér Gjakovés, pas géndrimeve gé u morén né
até takim pér lidhjet e té gjitha grupeve ilegale, gqé vepronin né
Kosové e né Shqipéri, u informua se Pashuk Biba kishte réné né
kontakt me njé mision peréndimor, gé e pérkrahte lévizjen
shqiptare.™

Pas kthimit nga takimi Ymer Berisha u takua me
bashkévendésin, mikun dhe shokun e idealit, Uké Sadikun, i cili
ishte njeriu mé me ndikim né ilegalen kosovare. Té dy bashké
caktuan korrierét dhe ua dérguan ftesat té gjithé udhéheqésve té
formacioneve ilegale kryengritése, gé té marrin pjesé né Kuvendin
e Dobérdolit, i cili do t&é mbahej né gusht té 1945-és, né Llugé té
Dan Pjetrit né Doberdol té Klinés.*> Kuvendin e hapi, mé 4 gusht
né ményré solemne, Uké Sadiku. Ai pérshéndeti té pranishmit dhe

13 Sabile Kegmezi- Basha, Lévizja ilegale patriotike shqiptare né Kosové 1945-1947,
Shkodér, 1999, f. 72.

Y po aty, f. 75, L. Culaj, Zef Gjidoda - jeta dhe veprimtaria atdhetare..., f. 89-95.

1> 8. Kegmezi- Basha, Lévizja ilegale...., f. 75-76.

prezantoi profesor Ymer Berishén si iniciator ideor té lévizjes dhe
krijues té organizatés “ Besa Kombétare”. Situatén mjaft t& réndé
shogéroro-politike e paraqiti veté profesor Berisha, por megjithaté
ai apeloi pér gatishméri gé& né momentin e duhur, forcat
nacionaliste té jené té gatshme ta marrin pushtetin. Né Kuvend
merrnin pjesé 19 grupe me pércjellésit e tyre, ndér té cilét edhe
pérfagésuesit nga Rozhaja dhe Pazari i Ri, pra gjithsej 158 veté.
Aty u takuan udhéheqgés nacionalisté si: Uké Sadiku, Demé Ali
Pozhari, Ndue Perlleshi, Zef Gjidoda, Qazim Bajraktari, Shaban
Sadik Rama, Sadik Lutani, Alush Smajli, Zhuké Haxhia etj.
Kuvendi Doberdolit zgjati dy dité. Procesmbajtése e kétij tubimi
kaq té madh e té réndésishém ishte shkodrania Marie Shllaku.

Kuvendi zgjodhi Uké Sadikun udhéhegés té sektorit
ushtarak, ndérsa profesor Ymer Berisha u caktua udhéheqés i
sektorit politik.'® Organizata politike-patriotike “Besa Kombétare”
Kishte njé strukturé organizative qé u pérshtatej kushteve dhe
rrethanave né té cilat vepronte. Pérve¢ Shtabit Udhéhegés, qé
pérbéhej prej 12 vetash, né kuadrin e saj, né ményré aktive,
vepronin edhe katér grupe.

OZNA  kishte mbledhur informatat pér grupet ilegale,
drejtimet e veprimeve té tyre, si dhe aktivistét mé té dalluar. Mé 9
shtator té vitit 1945, organet e saj, né bashképunim me ushtring,
sulmuan pjesén kryesore té organizatés, né fshatin Jashanicé té
Klinés, e mé pas Sicevén e Klinés. Né kéto pérleshje u vrané 28
ilegalé, né mesin e té ciléve e humbi jetén edhe véllai i Uké
Sadikut, Shaban Sadiku. U plagosén 4 veta nga grupi, ndérsa nga
brigada e Bokelit u vrané 14 veta.'”

Té nesérmen e masakrés sé Celisé partizanét vrané me
dhjetéra fshataré té pafajshém té rrethit té Klinés. Né fshatin
Sigevé u vrané: Musé Salihu, Musé Tahiri, Jusuf Kegé Desku,

18 po aty, 75-78.
Yo aty, f. 80.

Jusuf Zeqir Caku, Rexhé Haliti, Tafil Rama, Adem Shala dhe
Rrustem Cani nga Shtarica.

Né fshatin Jellovc u vrané: Tahir Rraci (para shtépisé sé tij),
Tafil Bajram Rraci, Sejdi Fazli Rraci, Rexhé Halit Rraci, Ymer
Ali Rraci (g€ u morén nga pamja e Halit Bekés né Jashanicg) i
dérguan te mademet e rrasave né Jellovc dhe i pushkatuan.

Nga ceta e Uké Sadikut u vrané né Celi: Sadik Lutani nga
Turicevci, Smajl Hajdari nga Gjurgjeviku i Madh, Pjetér Berisha
nga Doberdoli, Meté Din Uga (nip i Sadik Ramés nga Uca e
Istogut), Ramé Murati, Tafil Murati, Selim Sokoli, Zef Sokoli,
Mark Sokoli (i biri i Zefit, 18-vjecar nga Jagoda), Musli dhe
Xhemé Hoti (véllezér) si dhe Isa Hoti (i biri i Xhemés, 23-vjecar),
té tre nga fshati Resnik.

Ditén kur ndodhi masakra e Celisé sé Jellovcit, Ndue
Perlleshi bashké me Mark Dedén e Doberdolit gjendeshin né
malet mbi Dobérdol, kurse prof. Ymer Berisha ishte né Krumé té
Hasit bashké me Uké Sadikun dhe luftétaré té tjeré, pér t’u marré
vesh me Muharrem Bajraktarin g€ t’i bashkonin forcat pér
géndresé ndaj brigadave partizane sllavo-komuniste jugosllave.'®

Ndér shumé shqiptaré, té cilét u pushkatuan nga OZN-a né
dimrin e vitit 1945, kishte mjaft njeréz edhe nga Klina me
rrethiné. Né masakrén e Istogut, né kullén famékege té Popit, pati
viktima té atdhetaréve té devotshém si Pjetér Jaku nga Ranoci,
Llesh Gjon Lleshaj nga Zllakugani, Pren Laska nga Zllakugani,
Ndue Mark Doda (Ceta) nga Videja, Rexhep e Sadri Hoti, Zef
Kola nga Budisalci, Qazim Boja nga Kerrnica, Uke Zeneli- Elezaj
nga fshati Gjurgjevik i Vogél etj.”® Nga té gjitha kéto vrasje dhe
masakra té llojllojshme, si¢ u theksua edhe mé lart, Klina me
rrething, sipas regjistrit t€ organeve t& “lirisé€”, kishte dhéné 35

'8 Ramiz Kelmendi - Viktor Gashi, Shqipéria e Marije Shllakut, Pejé, 1995, f. 98-99,
té dhéna nga Mark Deda nga fshati Doberdol té cilat i shénoi Jetish Kadishani.

19 Marjan Jaku, Pjeter Jaku dhe Ranoci nder mote, Kling, 2006, f. 86.

déshmoré shqiptaré té luftés. Né kéto lista hynin vetém ata gé u
vrané né Ushtriné jugosllave, vrasjet e té ciléve ishin shumé té
dyshimta. Dyshimin mbi kéto vrasje e shtojné edhe déshmité e
poshtéshénuara: “D&shmorét Gjergj Gjetaj nga Budisalci dhe Nok
Pernokaj nga Zllakugani u vrané mé 8 mars 1941 né Kaganik, si té
mobilizuar, ende pa filluar lufta nga forcat serbe, né rrethana té
pashpjeguara, ndérsa Avdi Desku (gé né listén e luftétaréve ishte
shénuar Berisha) nga Gjurgjeviku u vra né mes té Dibrés e
Strugés, nga cetnikét né vitin 1945, si ushtar i Brigadés sé Teté té
Shqipérisé.”® Déshmori Brahim Berisha nga Gjurgjeviku u vra né
prill té vitit 1945, derisa po pércillte postén ndérmjet njésive
partizane té Ohrit dhe té Strugés si korrier i Brigadés VIII té
Shqipérisé, né rrethana té pashpjeguara nga organet ushtarake
jugosllave dhe shgiptare. Né rrethana té njéjta u vra edhe Hasan
Gashi nga Mlegani mé 1945 né Ohér, si ushtar i cetés sé dyté,
batalioni i1 treté té Brigadés VIII té Shqgipérisé, ndérsa Maliq
Avdyli nga Drenovci u vra né Resnjé tek Ohri nga bandat cetnike.
Po nga dora cetnike u vra edhe Ali Berisha nga Valljaku né fund
té prillit 1945 né Sanxhak, ashtu si¢ u likuidua edhe Avdyl Tusha
nga Poterqi né té njéjtén pérleshje. Nga dora cetnike u vra edhe
Gustin Buzhala nga Cabigi né Gornji Milanovac, mé 1945, si
ushtar i Brigadés VII kosovare. Rexhep Gashi nga Kijeva u vra né
prill té vitit 1945 né Doboj nga dora cetnike si pérgjegjés politik
né njésiné e tij. Edhe Zymer Morina nga Gollubovci ra né Ohér
mé 1945 si ushtar i cetés sé dyté, batalioni i treté, Brigada VI e
Shqipérisé, né rrethana gé nuk u shpjeguan nga asnjé palé, ndérsa
Muharrem Bajraktari nga Rudica u vra mé 1945 prej ushtaréve
serbo-getniké. Edhe Selim Thagi nga Shkarashniku vritet né Kiki-
ndé té Madhe nga dora cetnike mé 1945. Rifat Kryeziu nga
Bubaveci vdig mé 3 maj 1945 né Kikindé si i mobilizuar né
njésité partizane. Ai dhe gindra shqiptaré té tjeré gjetén vdekjen
nga tifoja, nga moskujdesi dhe nga arroganca e organeve

2 A Krasnigi, Klina me rrethiné ..., f. 156.

ushtarake. Rifati ishte luftétar i cetés sé paré, batalioni i dyté,
Brigada VII kosovare. Té njéjtin fat e pésoi edhe Sylé Gashi nga
Balinca mé 1945 si luftétar i Brigadés V11 kosovare. Po ashtu, nga
tifoja vdiq edhe Sali Foniqgi nga Llazica, ndérsa Sejdi Hoti nga
Caralluka vdig nga eksplodimi i bombés sé komandantit té tij né
maj té vitit 1945 né Krushevc, si ushtar i divizionit té 21-té té
Brigadés XXXIII, batalioni i treté. Vesel Berisha nga Perceva vdiq
né shtépi mé 1945 nga plagét gé ia shkaktoi ushtria
“nacionalglirimtare” si ushtar 1 Brigad€s sé VII kosovare. Shaban
Krasnigi nga Llashkadrenoci vdes né Llaushé mé 1945 prej
“ballistéve”, si¢ thoté pushteti “¢lirimtar”, i cili i quan ballisté ata
qé e mbrojtén jetén e atyre gé i vrau po ky pushtet. Edhe Zenun
Idrizi nga Grabanica ra né fshatin Zajm prej “ballistéve”, e prej
ciléve ballisté nuk u shpjegua asnjéheré.*

Si¢ shihet, déshmorét toné gé ky pushtet i shénonte kishin
réné déshmoré jo né kohé lufte, por né pérfundim té luftés; jo né
lufté kundér gjermanéve, por kundér partizano-cetnikéve. U nisén
pér liri, por liriné nuk e shijuan.

Nga njé analizé e tillé shtrohet natyrshém pyetja: Cilin désh-
mor e vrané fashistét e huaj? Natyrshém del edhe pérgjigjja se
kush ishte fashizmi pér shqiptarét né kété lufté. A mund té besohet
se déshmorét si Brahim Gashi, Maliq Bacaliu, Meté Gashi, Qerim
Boja, Binak Gashi, Feriz e Hasan Krasnigi, Mikel Doda, Hazir
Berisha etj., nuk na i vrau ushtria jugosllave? Nga emrat né listén
e déshmoréve, sipas punés né terren, del se vetém Hazir Berisha e

Selman Gashi u vrané né lufté nga gjermanét”.??

Kolonat e brigadave partizane léviznin pareshtur ngadalé e té

organizuara népér fshatrat e rrethit té Klinés. Fillimisht rrethonin
fshatrat dhe lagjet. Eprorét e kétyre brigadave mbanin njé listé

21 pg aty, fq. 157.
22 A. Krasnigi, Klina me rrethiné ..., f. 156-157.

emrash té njerézve qé duheshin té arrestoheshin. Népér fshatra dhe
lagje kéto brigada nuk kané hasur né rezistencé té armatosur.
Njerézit e shénjuar jané dorézuar duarthaté, me géllim gé késhtu
t’t mbronin familjet e veta. Pushkatimet pa gjyq kryesisht
béheshin natén. Ishte formuar njé njésit i posagém pér ekzekutime,
né mesin e té ciléve ka pasur edhe té rinj SKOJ-té.

Sipas té dhénave, pushkatimet vetém né Pejé e rrething, qé
pérfshinte fshatra edhe té Klinés sé sotme, pér thuaj njé vit (néntor
1944 - dhjetor 1945), u pushkatuan mé se 3600 shqiptaré.”® Pra,
vrasje dhe vetém vrasje shqiptarésh kudo népér Jugosllavi, jo
vetém né Kosové, madje né vazhdim népér kazerma anembané
Jugosllavisé. Késhtu i sillnin ushtarét shqiptaré gjoja té helmuar
nga ushgimi, gjoja té vdekur e té vraré aksidentalisht, gjoja té
mbytur né ujé, gjoja té mbytur nga ashti né fyt etj. Mirépo,
shqiptarét vecg vriteshin dhe té vraré oré e cast i sillnin né shtépité
e tyre pa lejuar qé€ t’u hapeshin arkivolet. Edhe shumé shqiptaré té
tjeré vdisnin e vdisnin népér burgje, kazamate e kampe, madje
edhe tok me familjet e tyre, pa lejuar gé kufomat e tyre té sillen e
té varrosen né vendlindjet e tyre!

Késhtu, vetém né ato dité e né ata muaj té viteve 1944-1945,
té riokupimit t¢ Kosovés, u likuiduan si¢ e theksuam mé lart
mijéra shqiptaré. Kurse problemi kombétar i shqiptaréve té mbetur
nén pushtetin jugosllavi u trajtua né ményré po ag té njéanshme,
sikurse edhe né Jugosllaviné e vjetér.*

2 Ahmet Kelmendi, “Né 60-vjetorin e ripushtimit t& Pejés (Kosovés) nga sllavo-
komunistét-cetnikét” (2) Bota sot, 14 mars 2005.

% Mehmetaj, Veprimtaria kriminale e “Dorés sé zezé” serbe..., f. 324.



